
АЛҒЫ СӨЗ 
 

«Кристаллофизика негіздері» пəнінің мақсаты кристалдардың 
физикалық қасиеттерін, олардың анизотропиясын жəне құрылымымен 
байланысын зерттеу болып табылады.  

Осы пəнді оқу барысында студенттер кристаллография жəне 
кристаллохимия принциптерімен танысады, кристалдың физикалық 
қасиеттерінің симметриясы мен крситаллофизиканың тензорлық 
аппаратының жалпы мəселелерін қарастырады. Кристалдың механикалық, 
диэлектрлік, магниттік, оптикалық қасиеттері мен құбылыстарын жəне 
сондай-ақ тасымалдау құбылыстарын кристаллофизика тұрғысынан 
зерттейді.  

«Кристаллофизика негіздері» І бөлім оқу құралында 
кристаллографияның негізгі ұғымдары мен қағидалары, 
кристаллохимияның кейбір мəселелері қарастырылған, математикалық 
жəне физикалық шамалардың симметриясы туралы ұғым енгізілген. 

Оқу құралы кристаллофизика, қатты дене физикасы, физикалық 
материалтану жəне кристалдардың өсуі пəндері бойынша дəріс 
материалдарынан құрастырылған. Оқу құралында тесттілік тапсырмалар 
мен бақылау жұмыстарының үлгілері берілген. 

Авторлар осы оқу құралының басылуын даярлау барысында құнды 
пікірлерін айтып, елеулі үлестерін қосқандары үшін рецензенттеріне үлкен 
алғысын білдіреді. 


